
Meeqqanut, Inuusuttunut, Ilaqutariinnut, Nunamut Namminermut, Ilinniartitaanermut, 

Kultureqarnermut, Timersornermut Ilageeqarnermullu Naalakkersuisoq 

 

Naalakkersuisoq for Børn, Unge, Familier, Indenrigsanliggender, Uddannelse, Kultur, Idræt og 

Kirke 

 

 

1/2 

Jens NapãtôK’ 

Inatsisartunut Ilaasortaq, Partii Naleraq  

  

  

Ilulissani Naalakkatta Illua pillugu § 37 naapertorlugu apeqqutip nr. 035/2026-p 

akissutaa 

 

 

 
Asasara Jens NapãtôK’ 

 

Inatsisartut suleriaasiat naapertorlugu apeqqutinut saqqummiussanut qujanaq. Apeqqutit 
tullinnguuttuni akissuteqarfigissavakka.     

 

 

Apeqqut 1: Suna pissutigalugu Ilulissani oqaluffik Naalakkatta Illua 2024-imi ukiakkulli 

matoqqatinneqarpa? 

 

Akissut: 1. Naalakkatta Illua ukiakkut 2024-miilli matoqqatinneqarpoq illup oqoqarnera 

paasineqarmat.  
 

Apeqqut 2: Matusineq aserfallatsaaliinermut allatigulluunniit aningaasaliissutit 

amigaataanerannik tunnganerluni? 

 
Akissut: Nalinginnaasumik aserfallatsaaliuinissamut imaluunniit 
eqqiaarujussuarnissamut aningaasanik amigartoortoqarnera pillugu 
matoqqatinneqanngilaq, oqoqarneraliuna peqqutaalluni matoqqatinneqartoq, taannalu 
iluarsartuussisoqarnissaanik piumasaqaatitaqarpoq.  

 

 

Apeqqut 3: Aningaasanut inatsimmi nunatta oqaluffiinut ingerlatsinermut aammalu 

aserfallatsaaliinermut naammattunik aningaasaliisoqarsimava – aammalu 

taamaanngippat sooq? Qanorlu aaqqiiniartoqarpa? 

 

Akissut: Aningaasanut inatsisip kontoanut 80.40.12-mut Ilinniartitaanermut sanaartukkat 

(sanaartugassanut aningaasaliissutit) 31,2 mio. kr.-t immikkoortinneqarput. Konto 

pingaarneq una Ilinniartitaanermut, Kultureqarnermut, Timersornermut Ilageeqarnermullu 

Naalakkersuisoqarfiup illuutaasa aserfallatsaalineqarnerinut  iluarsartuunneqarnerinullu  

aningaasaliissutinik imaqartarpoq. Suliassaqarfiup taassuma iluani illuutit 

suliniuteqarfiginerini aserfallatsaaliinermik annerunerusunik suliassat, silap pissusaanut 

illersuutit, teknikkikkut atortorissaarutit aamma kallerup innerata aqqutaanut uiguliuttakkat  

anginerusut ikkussuuneqarneri qitiutinneqassapput. Suliaqarfiup iluani illuutit 

assigiinngitsut tamarmiusut aningaasanik agguaassiffigineqartarput aamma 

pisariaqartitsineq illuutillu qanoq ittuuneri ataatsimoortumik nalilersorneqarnerisa 

kingorna pingaarnersiuisoqartarluni. 

 

 

Apeqqut 4: Nunatsinni oqaluffiit aserfallatsaaliinikkut amigaatigisat qanoq annertutigiva, 

nalilersuinermillu suliaq sumut killippa? 

 

Akissut: Nalunaarsuinermik digitaliusumik aaqqissuussamik ineriartortitsineq, 

assigiiaartumik aamma oqaluffiit illutaasa qanoq issusaat pillugit paasissutissanik 

nutartikkanik ilaatigut ineriartortitsinissamik qulakkeerinnittussaq, Naalakkersuisut 

aallartereerpaat. Oqaluffiup paasissutissartai 2026-p qiteqqunnerani 

saqqummiunneqarsinnaassasut naatsorsuutaavoq. Paasissutissat taakku 

saqqummiunneqariarpata suliniuteqarnissamut pisariaqartinneqartut tamarmiusut 

nalunaarsorneqarsinnaalissapput aamma pingaarnersiuineq aningaasaliissutissallu 

pilersaarusiorneqarsinnaalissapput. 

 

 

Apeqqut 5: Naalakkersuisut qaqugu naatsorsuutigaat Naalakkatta Illua 

ammaqqinneqassasoq? 

 

Akissut: Pilersaarutit malillugit sulisoqassappat, Naalakkatta Illuata 

iluarsartuunneqarnera juuni-juuli 2026-mi naammassisinnaassasoq 

naatsorsuutigineqarpoq, tamatumalu kingorna ammaqqissinnaassalluni.   

 

 

Apeqqut 6: Naalakkersuisut oqaluffik ingerlatsinermut aningaasaliissutit 

amigaataanerannik pissuteqartumik sivisuumik matoqqatinneqarneqartoq 

naammagisimaarpaat?  

 

Akissut: Oqaluffik matuneqartariaqaleraangat, illup qanoq ittuuneranik 

aalajangersimasumik nalilersuineq atuisullu isumannaatsuunissaannik peqquteqartumik 

matusisoqartarpoq. Naalakkersuisut nassuerutigaat illup atorneqarunnaartinneqartarnera  

naammaginanngitsuusoq, taamaattumik iluarsartuussilluni suliniarnerup 

pingaarnersiorneqarneranut tunngavik aaqqissuussaanerulissasoq nutarterneqassasorlu 

qulakkeerlugu sulissutiginiarpaat. Oqaluffiit ataasiakkaat ulluinnarni nalinginnaasumik 

ingerlanneqarneri konto pingaarneq 40.97.03 Kalaallit Nunaanni ilagiit aqqutigalugu 

aningaasalersorneqarput, konto pingaarnermit 80.40.12-mit Ilinniartitaanermut 

sanaartukkat-nit aningaasat immikkoortitanit aningaasalersorneqarneq ajorneri 

akissummut ilanngunneqarsinnaavoq (apeqqutip 3-p akissutaa innersuussutigalugu). 
 
 
Inussiarnersumik inuulluaqqusillunga 
 

 
Nivi Olsen 


